
~Phatlaladitsweng e sebetsa
le boipiletso ho mekga

,  yohle ya dipolotikijho

. lemoha bohlokwa ba ECD
ho bopeng bokamogo ba
WELERERE D :

Rona, lekala la ECD, re ipiletsa ho mokga o mong le o mong wa dipolotiki ho ema le rona le ho itlama
ho theha Qeto ena e Phatlaladitsweng ya Ntlafatso ya Kgodiso ya Bana (ECD) mona Afrika Borwal!

Diketekete tsa mananeo a ho ithuta ha bana ba banyenyane naheng ka bophara di bula mamati a tsona
bakeng sa dimilione tsa bana ba banyenyane letsatsi le letsatsi. Bongata ba mananeo ana a ho ithuta ha
bana ba banyenyane a tsamaiswa ke ditsebi tsa ntlafatso ya kgodiso ya bana (ECD), bao ka ntle ho
tshehetso e lekaneng ya mmuso, di thatafallwang ke ho boloka mamati a tsona a butswe, re se re sa re
letho ka ho fana ka tlhokomelo le thuso tseo bana ba rona ba banyenyane ba di hlokang bakeng sa ho
ba bulela monyetla wa ho sebedisa bokgoni ba bona.

Ho sa tsotellehe boiteko ba batswadi, ditsebi, le basebetsi ba tlhokomelo ya bophelo bo botle, ho
haella ha tshehetso ya mmuso ho bolela hore, baneng ba yang mananeong a ho ithuta ha bana ba
banyenyane,

ke ba fetang halofo ba hlolehang ho atleha ha ba le dilemo di hlano.

MOKGA WA BANA KE MOKGA

WA BOKAMOSO

PONO YA RONA

Bana bohle ba banyenyane Afrika Borwa ba na le phihlello e felletseng, e kenyelletsang tsohle,
le ya boleng ba ditshebeletso tsa ECD tse tla ba dumella ho hola le ho atleha. Phihlello ya bana
ba banyenyane ba metseng e futsanehileng e tlameha ho behwa pele.

Pono va rona ke bakeng sa

Ditshebeletso tsa ECD tse felletseng

ho fana ka dikarolo tsohle tse hlano tsa
tlhhokomelo e hodisang - ka tsela e
hlophisehileng.

polokeho le
tshireletso

thuto ya bana
ba banyenyane

phepo e
nepahetseng

>

bophelo bo botle tlhokomelo

di lokela ho fumaneha le ho fihlelleha bana bohle,

ho kenyeletswa bana ba nang le bokowa, le ho
ikamahanya le maemo ho fihlela ditlhoko tsa
ngwana ka mong.

Ditshebeletso tsa ECD tse nang le boleng

tsa maemo a hodimo ho dumella bana ho hola le

ho atleha.

Ditshebeletso tsa ECD tse kenyelletsang bohle

Bokamoso ba Afrika Borwa bo
itshetlehile ka dikgetho tseo re di
etsang kajeno, mme sena se gala ka ho
tsetela dilemong tse galang tsa bana ba
rona. Ho tsetela ho bana ba rona ba
banyenyane ke letsete setjhabeng se
nang le toka, se lekanang, le se
tsotellang seo re lekang ho ba sona.

Ha ho nhgwana e
monyenyane ya
lokelang ho siuwa.

KE HOBANENG HA QETO E PHATLALADITSWENG BAKENG
SA NTLAFATSO YA KGODISO YA BANA E LE BOHLOKWA?

Ho bula bokgoni bo felletseng ba bana ba banyenyane, ba hloka tlhokomelo ya kgodiso dibakeng tsohle tse
hlano tsa bohlokwa, ho tloha matsatsing a pele a1, 000 a bophelo ba bona: phepo e nepahetseng; thuto ya
bana ba banyenyane; bophelo bo botle; tthokomelo; le polokeho le tshireletso. Mefuta ena ya tlhokomelo e
rala motheo wa bohlokwa bakeng sa thuto ya bophelo bohle, boiketlo le katleho.

Bana bohle ba banyenyane ba na le tokelo ya ho fumana ditshebeletso tsa boleng, ebang ke lapeng le
malapa a bona, mananeong a thuto ba sa le banyenyane, ditleliniking tsa bophelo bo botle, kapa dibakeng
tse ding. Ho hlokomela bana ba banyenyane ke e nngwe ya matsete a matla a mangata ka ho fetisisa ao

mmuso wa Afrika Borwa o ka a etsang. Empa, e se e le nako e telele mmuso o hlokomolohile bana ba
banyenyane, le batswadi, bahlokomedi, le ditsebi tsa ECD tse ba hodisang.

Malapa a hlokomelang bana lapeng ha a fumane tshehetso e nepahetseng. Lefapha la bophelo b botle ha
le so lemohe kapa ho phethahatsa taelo ya lona ya ho nolofalletsa batswadi le bahlokomedi ho fana ka
tlhokomelo ya kgodiso. Tjhelete ya Thuso ya Tshehetso ya Bana ha e lekane ho lefella dijo tse nang le
phepo e ntle, re se re sa re letho ka dintho tse ding tsa bohlokwajwalo ka diphahlo. Ho feta moo, bana ba
bangata ha ba na mangolo a tswalo, e leng se ba thibelang ka ho hohlehohle ho fihlella Tjhelete ya Thuso
ya Tshehetso ya Bana.

Mohlodi wa 2019-23 Mokgatlo
wa Dikgoho wa SA, Mohlodi wa
2024: Thekiso
www.ilifalabantwana.co.za

2024

2019 g 2020 g 2021

R17 = R17 = R17 = R17 = R17 = R17 =
Mahe al14 Maheal13 Maheall Maheal0 Mahea7 Maheabs

Hajwale, ke karolo va boraro feela ya bana ba dilemo tse tharo ho isa ho tse hlano ba nang le phihlello ya
lenaneo la ho ithuta ha bana ba banyenyane (jwalo ka keretjhe, sekolo sa bana, kapa sehlopha sa papadi).
Esita le moo bana ba fihlellang mananeo a thuto ba sa le banyenyane, hangata ditsebi di sokola ho fana
ka dijo tse nang le phepo e nepahetseng, disebediswa tse lekaneng, le kgothatso e loketseng dilemo
bakeng sa ho ithuta,




Ho hobe le ho feta, ditlhoko tsa ho ingodisa bakeng sa mananeo a thuto ya bana ba banyenyane di
rarahane mme hangata ha di fihlellehe, kahoo bana ba bangata ba futsanehileng ha ba na monyetla wa ho

fumana thuso ho hang. Ho na le bana ba fetang milione ba mananeong a thuto ya bana ba banyenyane a
sa ngodiswang a sa fumaneng tshehetso ya mmuso.

Thuso e nyenyane haholo, mme e fihlella ba fokolang haholo, e siya mananeo a thuto ya bana ba
banyenyane a dibakeng tse futsanehileng a na le tjhelete e fokolang ya ho lefa meputso, ho fepa bana ba
tlhokomelong ya bona, le ho fana ka ditshebeletso tsa boleng.

Diphello tse mpe tsa ho hloleha ho hlokomela bana ba banyenyane di tebile.

1'q
Boseyeng Bongwanheng

Ngwana a le mong ho Mefokolo ya bongwaneng e Menyetla ya ho atleha ha

bana ba bang le ba bang kenya letsoho diphellong tse motho e moholo le yona e
ba bane ba banyenyane ha mpe tsa ho ithuta hamorao fokodisitswe. Ka 2021, 36% ya
ba hole ka baka la kgaello bophelong, ka 80% ya bana batjha ba dilemo tse 15 ho ya
va phepo e nepahetseng, ka ba sa kgoneng ho bala le ho ho tse 24 ba ne ba sa ithute,

ditlamorao tsa nako e telele utlwisisa seo ba se balang ka ba se mosebetsing, kapa

mmeleng le bokong. dilemo tse leshome. kwetlisong - keketseho ho

tloha ho 33% ka 2002.

Boholo ba batjha bana ba tlokotsing ba dula ba gheletswe ka thoko ho tloha tswalong le ho latela mehlala
ya batswadi le bo nkgono le bo ntatemoholo ba neng ba gheletswe ka thoko, le bona.

Basebetsi ba ECD ba bohlokwa
moruong wa Afrika Borwa.

200 000 300 000 Leha ho le jwalo, 90% ya ditsebi

va basebetsi ba sebetsang va mesebetsi e metjha e ka btsaolict;D t)setoh he:)n sti ilen o
mananeong a thuto ya bana lebisa ho ho faneng ka basadi ba batho ba Lalsho = ba

) ; o)
ba banyenyane Afrika Borwa tlIhokomelo ya kgodiso ho fu:wahnal m: Utso otka tlase
nanolo N0 MOPUTSO Wa
yohle bana bohle ba rona. Sholo NO MOPULSO Wa

tswaneleho.

Jwaloka ditsebi tsa ECD, batswadi, ditsebi

tsa bophelo bo botle, baitseki, le baemedi
ba lekala la ECD, re eme re le
ngatananngwe molaetseng wa rona:
setjhaba se se nang disebediswa, malapa le
basebetsi ba rona ba ECD ba ke ke ba —

- RM
tswela pele ho hodisa bana ba rona ba ok cco 3
banyenyane ntle le ditjhelete le tshehetso e

nepahetseng ya naha.

Ho bohlokwa hore mmuso o tshehetse ECD kaha
ke motheo o hlokahalang bophelong ba ngwana
mme o lokela ho ananelwa pele.

- Mathapelo Portia Ngoma, Isqalo Esihle
Nursery and Early Learning Centre

Re kopa mekga ya
dipolotiki ho kenya
tshebetsong ditharollo
tse latelang ho tloha
2024 ho isa 2029.

9  Phepo e ntle
W’ e lekaneng

Ha bana ba banyenyane ba fumana dijo tse
nang le phepo e nepahetseng, mmele ya bona le
boko ba bona di ka hola hantle. Diphello tsena
tse ntle ha se tsa nakwana feela - di fetela pele
ho fihlela motho e se e le motho e moholo.
Matsatsi a pele a 1,000 a bophelo a bohlokwa
haholo ka phihlello ya phepo e nepahetseng ya
bakgatjhane, ho kgothaletswa ho nyantsha feela
dikgweding tse tsheletseng tse galang le phano
ya dijo tsa tlatsetso maemong a sa sireletsehang
a bohlokwa a ho sebetsana le phepo e sa
nepahalang. Ho fana ka dijo tse phepo e hantle
nakong ya mananeo a thuto ya bana ba
banyenyane ho ka boela ha thusa ho ntlafatsa
phepo e hantle ka kakaretso.

Ho thusa ho tshehetsa phepo e nepahetseng, re
kopa tse latelang:

¢ Theha lenaneo la naha la phepo e
nepahetseng bakeng sa bana ba
mananeongd a thuto ya bana ba banyenyane
a finlellang bana bohle ba mananeong a sa
ngodiswang.

* Netefatsa leano le felletseng la naha la dijo
le phepo le leano bakeng sa bana ba ka
tlase ho dilemo tse hlano.

* Netefatsa hore tshehetso ya phepo e
tsamaellana le Tataiso ya Naha ya Phepo
bakeng sa mananeo a thuto ya bana ba
banyenyane.

” Ho phela hantle
) 4

Ho phela hantle le phepo e nepahetseng ke
dintho tsa motheo tsa ho haha, haholoholo
boseyeng. Matsatsi a pele a 1,000 a bophelo ba
ngwana ke ona a bohlokwa ka ho fetisisa
bakeng sa kgolo ya boko, ho bopa bophelo bo
botle ba nako yohle.

Ho thusa ho tshehetsa bophelo bo botle, re
kopa tse latelang:

* Ka 2024, etsa lenaneo la naha la ho fana ka
tshehetso ya setsi le e seng ya setsi bakeng
sa bakgatjhane, batswadi, bahlokomedi le
bana ba banyenyane nakong ya dilemo tse
pedi tsa pele tsa bophelo ba ngwana.

Matlafatsa tshebetso ya maano a
tshehetsang bo mme ho nyantsha feela
dikgweding tse tsheletseng tse qalang; le
ho theha maano a matjha a sireletsang le ho
kgothaletsa ho nyantsha.

Fokotsa ditshenyehelo tsa dijo tse nang le
phepo e ntle bakeng sa malapa a tlokotsing
ho ntlafatsa theko ya dijo tsa phepo e ntle.

Netefatsa phano ya tlatsetso ya dimatlafatsi
tse ngata bakeng sa bakgatjhane ho fokotsa
ho ata ha phokolo ya madi ya bakgatjhane le
kotsi ya masea a tswetsweng a le boima bo
tlase, a nang le kotsi e kgolo ya ho ba le
tieho ya ho hola.

Ntlafatsa mehato ya vithamine A, zinki le ho
ntsha manyowa ho fokotsa kotsi ya mafu le
tshwaetso e bakwang ke kgaello ya phepo e
nepahetseng.

Netefatsa hore mekgwa ya ho lekola kgolo e
kengwa tshebetsong ditleliniking le
mananeong a ECD bakeng sa ho lemoha ka
nako kgaello ya phepo e nepahetseng, ho
kenyeletswa le ho se hole hantle.

Ntlafatsa ho lemoha kgaello ya phepo e
nepahetseng ho tloha boseyeng le ho
fetisetswa ditsing tsa tlhokomelo ya bophelo,
le ho etsa bonnete ba hore ditshebeletso di
kgona ho fihlela, ho laola le ho alafa mafu a
amanang le kgaello ya phepo e nepahetseng,
e leng se amang kgolo ya bana hampe.

Fana ka ketelo ya tshehetso ya malapeng
ke basebetsi ba bophelo bo botle ba
setjhaba ho bo mme ba tlokotsing,
bahlokomedi ba bang le bana ba bona ba
banyenyane, ho tloha nakong ya
bokgatjhane ho fihlela dikgweding tse
robong.

Fana ka menyetla ya ho ithuta e
nepahetseng bakeng sa bana bohle ho
tloha tswalong, ho kenyeletswa le
mananeo a ho etela malapeng le ditsing
tsa bophelo tse etseditsweng ho
hlasimolla tsebo, bokgoni le phano ya
tshehetso ya ho ithuta ya bana ba
banyenyane ho batswadi le bahlokomedi
ba bang.

Menyetla ya ho ithuta
ha bana ba banyenyane

Tshusumetso e hlokolosi le e arabelang
dilemong tsa pele e rala motheo wa sekolo le
katleho ya bophelo bohle. Ho tloha kemolong
ho ya ho dilemo tse hlano ke nako eo boholo ba
boko bo ntseng bo hola. Bana ba sa beng le
menyetla ya ho kgothatswa le ho ithuta
bonyenyaneng bona ho ka etsahala hore ba be
le mathata a mangata sekolong le ha ba se ba
hodile.

Ho thusa ho tshehetsa menyetla ya ho ithuta ha
bana ba banyenyane, re kopa tse latelang:

« Qetella diphetoho tsa dikarolo tsa thuto ya
bana ba banyenyane tsa Molao wa Bana.

* Netefatsa hore Bili ya ho fetola Molao wa Bana

e tekwa ka pela Paramente ka 2024 mme e

tjhaelwe monwana ka 2025. Diphetoho tsena di

tlameha ho netefatsa:

- Mekgwa e bonolo ya ho ngodisa;

- Bophelo bo botle bo bonolo le bo
lekaneng, polokeho le maemo a lenaneo;

- Tshehetso ho bafani ho fihlela ditlhoko tsa
ngodiso; le

- Tshehetso ya ditshebeletso bakeng sa
lekala.

¢ Netefatsa hore mananeo wohle a ho ithuta ha

bana ba banyenyane, ho kenyeletswa
mananeo a lehae le a setjhaba a ngodisitswe
kapa a ngodisitswe ka maemo ka 2029.

e Netefatsa hore mebuso ya dibaka e na le
leano le hlophisehileng la ho tshehetsa
katoloso ya phihlello ya meaho bakeng sa
mananeo a thuto ya bana ba banyenyane.

11

Ditsebi di
hlokomolohuwe nako e
telele haholo. Ke nako
va hore di fumane
tshireletso ya molao le
ho amohelwa.

- Gugu Cresicia Nkomo,
Leratong Day Care Center.

Eketsa boleng ba tjhelete ya thuso ya ECD ho
ba R46 ka 2029 le ho fana ka ditjhelete tsa
tlatsetso bakeng sa ho tshehetsa kenyeletso ya
bana ba nang le bokowa.

Kenya tshebetsong tshusumetso ya mosebetsi
wa Mopresidente bakeng sa lekala la ECD, le
tshehetsang ditsebi tse ntjha ho gala mananeo a
thuto ya bana ba banyenyane le ditsebi tse seng
di ntse di le teng ho fihlela moputso o monyane
ka ho fetisisa o tshwanelehang.

Netefatsa hore diporofense tsohle di na le
tekanyetso e hlokahalang ya ho fana ka thuso
ho bana ba tshwanelehang mananeong a thuto
ya bana ba banyenyane.

Eketsa tekanyetso ya ngodiso esale pele le
tshehetso ya ditshebeletso tsa motheo bakeng
sa mananeo a ho ithuta ha bana ba banyenyane.

Ntlafatsa leano la ho tsetela meahong ya
motheo mobung oo e leng wa poraefete
bakeng sa phano ya mananeo a thuto ya bana
ba banyenyane.

Tsetela ho kwetliso e lekaneng bakeng sa
ditsebi tsa ECD le phano ya ditataiso le
disebediswa bakeng sa thuto ya boleng bo
phahameng. Kwetliso bakeng sa ditsebi tsa ECD
e tlameha ho akarelletsa ho lemoha ka nako ho
dieha ho hola le ho kenyeletswa ha bana ba
nang le bokowa mesebetsing ya thuto ya bana
ba banyenyane.

Tshehetso ya ditjhelete e bapala karolo e kgolo ho faneng ka
thuto ya bana ya boleng bo hodimo. ECD ha e ananelwe ka
hohle kamoo e lokelang ho ba kateng, ka hona ho na le
bonyane ba tshehetso e hlokahalang bakeng sa ho fana ka

lenaneo la boleng.

- Mathapelo Portia Ngoma, Isqalo Esihle Nursery

and Early Learning Centre



8¢9 Tlhokomelo e

tsa hgwana

Ha bana ba sireleditswe kotsing, ba fumana lerato
le tthokomelo, mme ditlhoko tsa bona di
utlwisiswa le ho kgotsofatswa, sena se thusa
mmele ya bona le boko ba bona ho hola. E boetse
e ba thusa ho ntlafatsa tsebo ya ho sebedisana le
batho le ya maikutlo eo ba tla e hloka hamorao
bophelong.

Ho thusa ho tshehetsa phano ya tlhokomelo e
arabelang ditlhokong tsa ngwana, re kopa tse
latelang:

 Ntlafatsa kharikhulamo e nepahetseng ya
ntlafatso ya bana ho kwetlisa basebetsi ba
bophelo bo botle ba setjhaba ba fanang ka
mananeo a thehilweng malapeng bakeng sa
malapa.

¢ Netefatsa hore ditleliniki tsa bophelo bo
botle di tshehetsa batswadi le bahlokomedi
ho hodisa bana tlhokomelong ya bona, le ho
fana ka menyetla ya ho ithuta ya bana ba
banyenyane le kgothatso.

Netefatsa hore ho fanwa ka tshehetso ya
batswadi le ba lelapa (eseng feela bakeng sa
bana ba hlwauweng ba le kotsing), ka sepheo
sa ho tshehetsa malapa a bana ba nang le
bokowa.

® Polokeho le
tshireletso

4
.‘
Tikoloho e bolokehileng le e sireletsehileng ke
ya bohlokwa hore ngwana a hole. Ke tikoloho
e se nang tlhekefetso, ho hlokomolohuwa,
mme e na le monyetla wa ho fumana metsi,
phepo e nepahetseng, le dintho tse ding tsa
bohlokwa tse kang diaparo. Bana bohle ba
lokela ho ngodisa ditswalo tsa bona
mafapheng a amehang ho netefatsa hore ba
ka fumana tshehetso ya setjhaba le

ditshebeletso tsa tshireletso ya bana, ha ba di
hloka.

n arabelang ditlhokong

11

E nngwe yva digholotso tseo
re nang le tsona ke hore
bana ba nang le ditlhoko tse
kgethehileng sebakeng sa
heso ba romelwa ho dula
hae ka lebaka la sekgobo sa
hore ba ke ke ba ithuta le
bana ba bang.

- Inshaaf Daniels, Smurfs
Early Learning Centre

Ho tshehetsa polokeho le tshireletso ya bana, re kopa
tse latelang:

* Eketsa boleng ba Tjhelete ya Thuso ya
Tshehetso ya Bana ho isa boemong ba Mola wa
Bofuma ba Dijo bakeng sa bana ba ka tlase ho
dilemo tse tsheletseng ka 2025.

* Netefatsa hore bakgatjhane ba tshehetswa ka
dithuso tsa ditjhelete tsa bakgatjhane ho
ntlafatsa bophelo bo botle ba bona le kgolo ya
ngwana nakong ena ya bohlokwa.

* Fokotsa palo ya bana ba se nang ditokomane ba
se nang mangolo a tswalo. Ka 2030, sekgahla sa
ho ngodisa masea ho Thuso ya Ditjhelete ya
Tshehetso ya Bana se lokela ho ntlafala ho fihla
ho 90% ho masea a tshwanelehang.

* Eketsa tekanyetso ya ditjhelete bakeng sa
ditshebeletso tsa Merero ya Lehae dipetlele ho
eketsa ngodiso ya pelehi.




Ditharollo tsa tsamaiso

Ho fana ka dikarolo tsohle tse hlano tsa bohlokwa tsa tlhokomelo ya kgodiso - phepo e nepahetseng, thuto
ya bana ba banyenyane, bophelo bo botle, tthokomelo, polokeho le tshireletso - e hloka boiteko bo
kopanetsweng le tharollo ya tsamaiso.

Re kopa tse latelang:

Theha mekgwa ya ho beha leihlo le ho etsa hore makala wohle a mmuso le makala a ikarabelle bakeng
sa ho phethahatsa merero ya naha ya ECD.

* Fumana boikarabello ba boetapele, kgokahano, boikarabello le tlaleho ya kgatelopele ho fihlelleng
maikemisetso Kantorong ya Moporesidente, dikantorong tsa Ditonakgolo le tsa Meyara.

e Ka 2029, etsa bonnete ba hore Molao o ikemetseng wa ECD o tjhaelwa monwana le ho gala ho sebetsa:

- Ho ela hloko ECD e le tokelo e totobetseng;

- Ho hlalosa ka ho hlaka boitlamo ba mmuso ba ho tshehetsa ka ditjhelete le ho atolosa phihlello ya
ditshebeletso tsa ECD tse akaretsang;

- Ho netefatsa hore ho na le botsitso le boikarabello bakeng sa tshehetso ya mmuso bakeng sa phano
ya ditshebeletso tsa ECD; le

- Ho fana ka mekgwa ya tshebetso ya kgokahanyo ho netefatsa phano ya phihlello ya bohle ho
ditshebeletso tse akaretsang, tse kenyeletsang le tsa boleng tsa ECD.

* Theha tataiso ya makala a mangata ho netefatsa hore bana bohle ba banyenyane ba nang le
bokowa ba natefelwa ke phihlello e lekanang ho kenyeletsa ditshebeletso tsa ntlafatso ya bana ba
banyenyane.

¢ Theha mokgwa wa ho bokella dintlha tse arotsweng ho lekanya boholo, boleng le phello ya
ditshebeletso tsa ECD bakeng sa bana ba nang le bokowa.

e Theha tsamaiso ya naha e kopantseng ya ho sala morao le phetiso, ho etsa bonnete ba hore bana
ba diehang ho hola ba ya hlwauwa, ba ngodiswe mananeong a loketseng a ho ithuta ba sa le
banyenyane, ba na le lenaneo la tshehetso le kalafo la motho ka mong, mme ba fetisetswa
ditshebeletsong tse ding ha ho hlokahala.

o

ECD e boblGkW3 ebile ha,
letho le buuwang kapa te
etswang ho:€'tshehet
hioka tshehetso ya

dipolotiki hote e fihle ho batho
ba bangata.

- Inshaaf Daniels, Smurfs Early
Learning Centre

Qeto e Phatlaladitsweng ya Ntlafatso ya Kgodiso ya Bana Afrika Borwa




QETELLO

Qeto ena e phatlaladitsweng e sebetsa e le mohoo wa boipelaetso bakeng sa ditshebeletso tse
akaretsang, tse kenyeletsang, le tsa boleng tsa ECD bakeng sa bana bohle, e tiisang tumelo ya hore
matla le katleho ya setjhaba sa habo rona di itshetlehile ka boiketlo ba baahi ba batjha.

Re hloka hore mmuso o emise ho siya basadi le bana morao. Leha re utlwa hangata ho buuwa ka
matlafatso ya basadi moruong, mmuso wa rona le setjhaba ka kakaretso se lebala ka karolo ya
bohlokwa ya boleng eo mananeo a thuto ya bana ba banyenyane a ka e bapalang ho etsa hore ho be
le boikemelo ba ditjhelete bakeng sa basadi hammoho le ho ntlafatsa bophelo ba bana.

Nako ya ho beha ECD pele ke HONA JWALE.

Re dilemong tse mashome a mararo demokerasing ya rona; re ke ke ra hlola re dieha. Ka ho amohela
boipiletso bona bakeng sa phetolo ya molao, ho eketseha ha disebediswa, le tshebedisano e
matlafaditsweng, ha re itlame feela ho notlolla bokgoni bo felletseng ba ngwana e mong le e mong le
basadi, empa hape re bontsha boinehelo ba rona bo sa sisinyeheng mabapi le toka, tekatekano, le
tshepiso ya rona bohle ya bokamoso bo kganyang.

Mmoho, ha re theheng tsela moo boleng ba ECD e bang ntlha ya bohlokwa ya naha, lebone la tshepo
bakeng sa bana ba Afrika Borwa, le letsete le tla fana ka phaello melokong e tlang.

Saena kopo ena KAJENO ho buella naha
ya rona hosane! Ho tsetela ho ECD ke ho
tsetela bokamosong ba rona.

www.ecdreform.org.za
Re latele metjheng ya ditaba tsa setjhaba

ﬁ Real Reform for ECD

